
འཇིག་རྟེན་སྣང་བ་འདི་ཆུ་ཟླའི་རོལ་གར། །

འིཁོསྐྱོརའིཁོསྐྱོར་་བའིའིབའིའི་་སྐྱོསྐྱོསྐྱོསྐྱོ་་གརགར།།

༼ ནང་ཆེན། ༽ མེ་ཆར།

སེམས་ཀྱི་གཏིང་ན་དཀྲོལ་བའི་རོལ་མོ་ཡི་སྒྲ་དབྱངས། །
ཡིད་ཀྱི་གདུང་བ་མཚོན་པའི་སྙན་ངག་གི་མེ་ཏོག །
རྒྱ་ཆད་ཕྱོགས་ལྷུང་བྲལ་བའི་སེམས་བསྐྱེད་ཅིག་ཡོད་ན། །
འདོད་དགུའི་བསླུ་བྲིད་ལ་སོགས་སྐར་ཚོགས་བཞིན་འཐིབས་་་་་་་་་ཀྱང་། །
དབྱངས་གསལ་འཕྲོད་སྦྱོར་བར་ན་བདེ་ལེགས་དུ་བཞུར་བའི། །
བླ་དང་སྲོག་གིས་བྲིས་པའི་སྙན་ངག་འདིའི་དབྱངས་རྟ། །
གསེར་དངུལ་ཞུན་མར་བཞུས་པའི་ཉིང་བཅུད་དེ་ཡིན་ནོ། །

དྭངས་གཙང་ཕྱི་ནང་གསལ་བའི་བདག་སེམས་ཀྱི་དབུས་ན། །
བདུད་རྩི་ལྟ་བུའི་འཛད་མེད་སྙན་ངག་ཅིག་འཁྱིལ་ཡོད། །
ནང་སེམས་ཤིན་ཏུ་འཁྱག་པའི་སྟོན་མཇུག་གི་མཚན་མོར། །
འདུས་ཤིང་བྲལ་བའི་མི་དག་རེ་རེ་བཞིན་དྲན་ཏེ། །

ཆོས་ཉིད་ཨ་མའི་ཕྱོགས་སུ་སྡང་སེམས་ཤིག་སྐྱེས་བྱུང་། །
མཛའ་གཅུགས་སྙིང་གྲོགས་གང་དེར་འཕྲིན་ཡིག་ཅིག་སྤྲིངས་པ། །
དགུང་གི་ཟླ་བས་གཟིགས་ཏེ་སེམས་གཅོང་ཞིག་གནང་བྱུང་། །

ཚོན་མདོག་སྟོང་དང་ལྡན་པའི་སྣ་ཚ་དང་སྤུ་སྨྱུག །
ཡིད་དུ་འོང་བའི་གྲ་སྒྲིག་གྱ་ནོམ་ཅིག་བྱས་ཏེ། །
ཆགས་སྡང་རབ་ཏུ་དཀྲིགས་པའི་འཁོར་བ་ཡི་གཏམ་རྒྱུད། །
རིག་བྱེད་ངག་ལ་བརྒྱུས་ཏེ་ཡང་ཡང་ཞིག་གླེང་བྱུང་། །
སྐྱིད་སྡུག་གངས་མ་ཆར་གྱི་མི་ཁོམ་པའི་གནས་ན། །
འཕྲལ་གྱི་བདེ་བ་ཙམ་ཞིག་ཡོད་པར་ཡང་མི་ཤོད། །
སྐབས་ཤིག་འཆི་བ་འདི་ཡང་དངོས་གྲུབ་ཏུ་སེམས་སོ། །

ཁྲིཁྲི་ལུང་དུ་འབྱོབྱོར་དུས།（ཞར་བཀོད་གཅིག）

༼ ཟི་ལིང་། ༽ གླིང་ཚ་སྙིང་རྒྱལ་འབུམ།

མཚོ་ནང་ཤར་བའི་སྐར་མ་སྨིན་དྲུག །
དུངས་བའི་མཛའ་གཞས་ནང་ནས་རྙེད་སོང་། །
འཁོར་བའི་རྒྱ་ཁྱོན་ཇི་ཙམ་ཆེ་རུང་། །
འཛུམ་མདངས་མེ་ཏོག་ལྷན་དུ་བཞད་སོང་། །

སྲིད་ཞིའི་མཚོ་ཆེན་འཁྱིལ་བའི་འཇིངས་སུ། །
དུངས་བའི་རླབས་རྒྱུན་ངང་གིས་གཡོས་བས། །
ཁ་ཆད་མེད་པའི་མགྲོན་པོ་ཁྱོད་རང་། །
དར་རྩེ་མདོ་ནས་ལྷན་འཛོམས་བྱུང་སོང་། །

སྨོན་འདུན་ཞིག་གིས་བསླས་པའི་དགུ་མདུད། །
ལས་འབྲས་མེ་ཏོག་བཙུགས་པའི་སྲུང་འཁོར། །
སྣང་བ་དབྱངས་སུ་གྱེར་བའི་འུ་གཉིས། །
འགྲུལ་བཞུད་ཅིག་གིས་གདོང་ཐུག་བྱས་སོང་། །

ཁམས་བུའི་མེ་ཏོག་འགྲམ་གྱི་སྨན་ཆུང་། །
ཚིག་གི་ཕོ་བྲང་དབུས་ནས་མཇལ་བྱུང་། །

དངུལ་གྱི་མཛུབ་དཀྲིས་ཁྱོད་ལ་ཉོས་དུས། །
དར་མདོའི་བརྩེ་གཞས་ཡིད་ལ་དྲན་སོང་། །

རླུང་བུ་འཇམ་པོ་དལ་གྱིས་ལྡང་དུས། །
ཚོར་བའི་ཤོག་བྱ་ངང་གིས་གཡོས་སོང་། །
ཚོགས་དྲུག་མགུར་མ་དབྱངས་སུ་གྱེར་ན། །
རྟོག་བཏགས་བུ་མོའི་གཟུགས་རས་འདྲ་ཡོང་། །

རྣམ་ཤེས་ཕྲ་མོ་ཁྱེད་སར་ཕྱོགས་པས། །
སེམས་འདི་རང་དབང་མེད་པའི་བྱ་སྤུ། །
ངག་ནས་རྡོལ་བའི་སྐད་ཆ་ལྡབ་ལྡིབ། །
སེམས་ཀྱི་བྲེལ་འཚུབ་མཚོན་པ་ཡིན་ནོ། །

ཐེངས་རེ་དགུན་གྱི་གྲང་ངར་མ་མཐོང་། །
ཁ་བའི་མེ་ཏོག་དྲོད་ཀྱིས་ཁེངས་འདུག །
གཏམ་རྒྱུད་ནང་གི་དགུན་ཟླ་ཐུང་མོ། །
དབྱར་གཞུང་ལས་ཀྱང་མཛེས་སྡུག་ལྡན་པ། །

སྐྲ་ལོ་དཀར་པོ་འབྱུང་བཞིར་ཐིམ་ནས། །
ཚེ་རིང་མེ་ཏོག་ནམ་མཁར་འཕུར་ཀྱང་། །
དུར་བྱང་འཁྲིས་སུ་འཁོར་བའི་སེམས་པས། །
ལས་འབྲས་མེ་ཏོག་གཏན་དུ་མ་བརྗེད། །

སྣང་བ་ཆུ་དང་འདྲེས་པའི་འཆར་ཡན། །
ལང་ཚོའི་འཁྲི་ཤིང་གསལ་བའི་མེ་ལོང་། །
དགའ་སྐྱོའི་བསྡུས་གཟུགས་རིང་དུ་གྱེས་ཀྱང་། །
དྲན་སེམས་ལྷ་མོའི་འཛུམ་མདངས་མ་བོར། །

ཁྱོད་རང་ཡོད་པས་འཁོར་བ་མ་སྟོང་། །
གནས་མལ་དག་ཀྱང་འཁྱག་པས་མ་བསྡམས། །
ཚིག་གི་འོད་ཟེར་རུས་གསེབ་འཕྲོས་པས། །
ལས་འཕྲོ་འདུན་མ་གཅིག་ལ་གཏད་ཡོད། །

གཞས་ལ་སྟིའིམ་པའིའི་བརྩེརྩེ་བ་།
༼ དཀར་མཛེས། ༽ རྫ་ཤུལ་བློ་བཟང་།

འདུ་འབྲལ་འཐག་པའའི་གླུ།
༼ མགོ་ལོག༽ གངས་ཚ་འཇོམས།

རང་ཚགས་པར་གྱི་འཕྲིན། ཟླ9པའི་ཚེས3
ཉིན། རྒྱལ་ཡོངས་བོད་སྐད་ཡིག་སྨྱན་སྦྱོར་མཐུན་
སྦྱོར་ཚོགས་འདུ་སྐབས་ཉེར་གཉིས་པ་དང་རྔ་བར་
མཇལ་འཛོམས། རིན་ཆེན་གཏེར་མཛོད་ཀྱི་གནས་
མཆོག་འབར་ཁམས་འཚོལ་བ་ཞེས་པའི་ཆེ་གྲས་
གསར་འགྱུར་བཅར་འདྲིའི་བྱེད་སྒོ་དེ་རྔ་བ་ཁུལ་
འབར་ཁམས་གྲོང་ཁྱེར་དུ་འཚོགས་མགོ་བརྩམས།
ཚོགས་འདུ་འདི་ནི་རྒྱལ་ཡོངས་བོད་སྐད་ཡིག་སྨྱན་
སྦྱོར་མཐུན་སྦྱོར་ལྷན་ཚོགས་ཀྱིས་གཙོ་སྒྲུབ་གནང་
ཞིང་། ཀྲུང་གུང་འབར་ཁམས་གྲོང་ཁྱེར་ཨུ། གྲོང་ཁྱེར་
མི་དམངས་སྲིད་གཞུང་། རྔ་བ་ཁུལ་གསར་འགྱུར་
སྨྱན་སྦྱོར་ལྟེ་གནས་བཅས་ཀྱིས་འགན་སྒྲུབ་ཁུར།
བོད་ལྗོངས་དང་སི་ཁྲོན། མཚོ་སྔོན། ཀན་སུའུ། ཡུན་
ནན་སོགས་སྨྱན་སྦྱོར་ལས་ཁུངས33ནས་ཕེབས་པའི་
མི་སྣ79ཚོགས་འདུར་ཞུགས་ཡོད་པ་དང་། འཚོགས་
ཡུན་ཉིན5ཡིན།

ཚོགས་འདུར་རྒྱལ་ཡོངས་བོད་སྐད་ཡིག་སྨྱན་
སྦྱོར་མཐུན་སྦྱོར་ལྷན་ཚོགས་རྩ་འཛུགས་ཨུ་ལྷན་གྱི་
མགོ་ཁྲིད། བོད་ལྗོངས་ཉིན་རེའི་ཚགས་པར་ཁང་གི་
ཏང་ཨུའི་ཨུ་ཡོན། སྤྱི་ཁྱབ་རྩོམ་སྒྲིག་པ་གཞོན་པ་ཕུར་
བུ་ཚེ་རིང་དང་། ཁུལ་ཨུའི་རྒྱུན་ཨུ། འཐབ་ཕྱོགས་
གཅིག་གྱུར་པུའུ་ཡི་པུའུ་ཀྲང་སུང་ཡུང་། ཁུལ་མི་
དམངས་སྲིད་གཞུང་གི་ཁུལ་དཔོན་གཞོན་པ། འབར་
ཁམས་གྲོང་ཁྱེར་ཨུའི་ཧྲུའུ་ཅི་ཀྲུའུ་རུའེ་བཅས་ཚོགས་

འདུར་ཞུགས་ནས་གསུང་བཤད་གནང་།
རྒྱལ་ཡོངས་བོད་སྐད་ཡིག་སྨྱན་སྦྱོར་མཐུན་

སྦྱོར་ཚོགས་འདུ་ནི་བོད་སྐད་གི་སྨྱན་སྦྱོར་ཕན་ཚུན་
དབར་སློབ་སྦྱོང་དང་ཕན་ཚུན་དབར་ཉམས་མྱོང་
བརྗོད་པ། ཕན་ཚུན་གྱི་ལེགས་ཆ་ལེན་པ། ཐུན་མོང་
ཐོག་འཕེལ་རྒྱས་འཚོལ་བའི་གར་སྟེགས་གལ་ཆེན་
ཞིག་ཡིན་པར་མ་ཟད། བོད་སྐད་ཡིག་གི་སྨྱན་སྦྱོར་
ལས་དོན་གོང་ནས་གོང་དུ་སྤེལ་བར་ནུས་པ་གལ་
ཆེན་ཐོན་དང་འཐོན་བཞིན་ཡོད་ལ། ད་ཐེངས་ཀྱི་
ཚོགས་འདུར་བོད་སྐད་ཡིག་གི་སྨྱན་སྦྱོར་གྱི་འཕེལ་
རྒྱས་ལ་དམིགས་ནས་ཉམས་མྱོང་ཕྱོགས་སྡོམ་བགྱི་བ་
དང་། གསར་འགྱུར་དྲིལ་སྒྲོག་གི་ལས་དོན་སྐོར་ནས་
བགྲོ་གླེང་བྱེད་པ། བརྡ་ཆད་གསར་བ་གཅིག་གྱུར་
གཏན་འབེབས་བཟོ་བ། བོད་སྐད་ཡིག་གི་ཕུལ་བྱུང་
གསར་འགྱུར་བརྩམས་ཆོས་དཔྱད་འདེམས་བྱེད་པ་
སོགས་ཚུད་ཡོད་ལ། ཚོགས་འདུར་རྒྱལ་ཡོངས་བོད་
འབྲེལ་ས་ཁུལ་གྱི་སྨྱན་སྦྱོར་ཚན་པ43ནས་བསྐུར་
འོངས་པའི་བརྩམས་ཆོས་ཁྱོན474འབྱོར་ཡོད་པ་
དང་། དེར་ཚགས་པར་དང་དུས་དེབ་ཀྱི་རིགས་ལ
174དང་། རྒྱང་སྒྲོག་བརྙན་འཕྲིན་གྱི་རིགས་ལ100།
སྨྱན་སྦྱོར་གསར་བའི་རིགས་ལ150། གཏམ་བརྗོད་
དཔྱད་རྩོམ་གྱི་རིགས་ལ50ཡོད། སྨྱན་སྦྱོར་ཚན་པ4
ཡིས་བསྐུར་འོངས་པའི་བརྡ་ཆད་གསར་བ100ཡོད།

ཚོགས་འདུ་ལས་བསྟན་དོན། སྤྱི་ཁྱབ་ཧྲུའུ་ཅི་

ཞི་ཅིན་ཕིང་གིས་དུས་བབ་ཀྱི་འཕེལ་རྒྱས་ལ་གཞི་
རྐང་བཙུགས་ནས་བློ་བརྟན་འགྱུར་མེད་ཀྱིས་སྨྱན་
སྦྱོར་མཉམ་འདྲེས་གཏིང་ཟབ་བྱེད་པར་སྐུལ་འདེད་
གཏོང་དགོས་ཞེས་ནན་གྱིས་གསུངས། ཁུལ་ཨུ་དང་
ཁུལ་སྲིད་གཞུང་གིས་སྨྱན་སྦྱོར་མཉམ་འདྲེས་ལས་
དོན་ལ་གཙིགས་མཐོང་ཆེན་པོ་བྱས་པ་དང་། གནས་
ཚད་མཐོན་པོས་བཀོད་སྒྲིག་དང་། ཚད་གཞི་མཐོན་
པོས་སྐུལ་འདེད། ལས་ཕྱོད་མཐོན་པོས་དོན་འཁྱོལ་
བཅས་བྱས་ཏེ། 2021ལོར་རྔ་བ་ཁུལ་གསར་འགྱུར་
སྨྱན་སྦྱོར་ལྟེ་གནས་བཙུགས་ནས་སྒོ་བྱང་བཀལ། དེ་
ནི་རྒྱལ་ཡོངས་བོད་འབྲེལ་ས་ཁུལ་གྱི་ཨང་དང་པོ་
དང་། ཞིང་ཆེན་ནང་ཁུལ་གྱི་ཚགས་པར་དང་བརྙན་
འཕྲིན་མཉམ་འདྲེས་མངོན་འགྱུར་བྱུང་བའི་གྲོང་
ཁྱེར（ཁུལ）རིམ་པའི་སྨྱན་སྦྱོར་ཨང་གསུམ་པ་དེ་ཡིན་
ལ། 2023ལོར་ཀྲུང་དབྱང་དྲིལ་སྒྲོག་པུའུ་ཡིས་རྒྱལ་
ཡོངས་ཀྱི་ཚོད་ལྟ་ཁག་གཉིས་པའི་ནང་བཅུག་པ་རེད།

ཚོགས་འདུ་ལས་བསྟན་དོན། ད་ཐེངས་ཀྱི་
ཚོགས་འདུ་འདི་ནི་བོད་སྐད་ཡིག་གི་སྨྱན་སྦྱོར་ཕན་
ཚུན་དབར་སློབ་སྦྱོང་བྱེད་པ་དང་། ཕན་ཚུན་གྱི་
ལེགས་ཆ་ལེན་པ། ཐུན་མོང་ཐོག་འཕེལ་རྒྱས་འཚོལ་
བའི་ཚོགས་འདུ་ཞིག་ཡིན་པར་མ་ཟད། རང་ཁུལ་གྱི་
བོད་སྐད་ཡིག་གི་སྨྱན་སྦྱོར་བྱ་བ་གོང་དུ་སྤེལ་བར་
སྐུལ་འདེད་གཏོང་བའི་ཚོགས་འདུ་ཞིག་ཀྱང་ཡིན་
པས། རང་ཁུལ་གྱིས་ད་ཐེངས་ཀྱི་ཚོགས་འདུ་འདི་

མགོ་འཛུགས་ས་གསར་བ་ཞིག་ཏུ་
བཟུང་སྟེ། ཞི་ཅིན་ཕིང་གི་རིག་
གནས་ཀྱི་དགོངས་པ་ལྷག་བསམ་
རྣམ་དག་གིས་ལག་ཏུ་ལེན་པ་
དང་། ཏང་གི་སྐབས་ཉི་ཤུ་བའི་
ཀྲུང་ཨུ་ཚང་འཛོམས་གྲོས་ཚོགས་
ཐེངས་གསུམ་པའི་དགོངས་དོན་
ཁྱོན་ཡོངས་ནས་ལག་བསྟར་
མཐར་ཕྱིན་བྱེད་པ། སྤོབས་པ་
ཆེན་པོས་བོད་འབྲེལ་ས་ཁུལ་གྱི་
གཙོ་རྒྱུན་སྨྱན་སྦྱོར་གསར་བ་རྩེ་
གྲ་བསྐྲུན་པ་དང་། རྒྱལ་ཡོངས་ཀྱི་
བོད་སྐད་ཡིག་སྨྱན་སྦྱོར་གྱི་ལས་
སྒྲུབ་པ་དག་དང་མཐུན་པའི་ལག་
གདང་སྦྲེལ་ནས་མདུན་དུ་བསྐྱོད་
ངེས།

རྒྱུས་ལོན་བྱུང་བ་ལྟར་ན།
རྒྱལ་ཡོངས་བོད་སྐད་ཡིག་སྨྱན་
སྦྱོར་མཐུན་སྦྱོར་ཚོགས་འདུ་ནི་
བོད་ལྗོངས་ཉིན་རེའི་ཚགས་པར་
ཁང་དང་མཚོ་སྔོན་ཉིན་རེའི་
ཚགས་པར་ཁང་གིས་ཐོག་མར་
གྲོས་མགོ་བཏོན་པ་དང་། 1998
ལོ་ནས་ཕལ་ཆེར་ལོ་རེར་ཐེངས་

རེར་འཚོགས་བཞིན་ཡོད་ལ། བོད་ལྗོངས་དང་སི་
ཁྲོན། མཚོ་སྔོན། ཀན་སུའུ། ཡུན་ནན་སོགས་ལྗོངས་
ཞིང་ལྔས་ལོ་རེ་བཞིན་རེས་སྐོར་ནས་གཙོ་སྒྲུབ་བྱེད་
བཞིན་ཡོད། ཚོགས་འདུར་བོད་སྐད་ཡིག་གི་ཕུལ་
བྱུང་གསར་འགྱུར་བརྩམས་ཆོས་དཔྱད་འདེམས་
བྱེད་པ་དང་། བོད་ཡིག་གི་བརྡ་ཆད་གསར་བ་གཅིག་
གྱུར་ཚད་ལྡན་དུ་གཏོང་བ། བོད་ཡིག་གི་སྨྱན་སྦྱོར་
མཉམ་འདྲེས་འཕེལ་རྒྱས་གཏོང་བའི་སྐོར་གྱི་ཉམས་
མྱོང་བརྗེ་རེས་བྱེད་པ་སོགས་ཀྱི་ནང་དོན་ཚུད་ཡོད།

ཐེངས་འདིའི་ཚོགས་འདུའི་རིང་ལ། ད་དུང་རྔ་
བར་མཇལ་འཛོམས། རིན་ཆེན་གཏེར་མཛོད་ཀྱི་གནས་
མཆོག་འབར་ཁམས་འཚོལ་བ་ཞེས་པའི་ཆེ་གྲས་གསར་
འགྱུར་བཅར་འདྲིའི་བྱེད་སྒོ་སྤེལ་རྒྱུ་ཡིན་པ་དང་། ཚོགས་
ཞུགས་མི་སྣ་ཡོངས་འབར་ཁམས་གྲོང་ཁྱེར་དུ་བསྐྱོད་
དེ། རིན་ཆེན་གཏེར་མཛོད་དུ་གྲགས་པའི་ཡུལ་ཁམས་
འདིའི་ཐུན་མོང་མ་ཡིན་པའི་མཛེས་སྡུག་ཡིད་ཀྱིས་མྱོང་
བཞིན་ངོ་མཚར་བའི་རྩོམ་ཡིག་འབྲི་བ་དང་། བརྙན་
མིག་གི་ཐབས་ལ་བརྟེན་ནས་ལྗོངས་ཁམས་ཀྱི་མཛེས་
སྡུག་སྟོན་པ་སོགས་ཏེ། རྔ་བ་ཁུལ་གྱི་མི་དང་སྐྱེ་ཁམས་
འཕེལ་རྒྱས་ཀྱི་མཛེས་སྡུག་ལ་བརྟེན་ནས་དུས་རབས་ཀྱི་
མཛེས་སྡུག་ངོམ་པ་དང་མི་རིགས་ས་ཁུལ་གྱི་དམངས་
འཚོའི་བྱ་གཞག་གི་དར་རྒྱས་ལ་བརྟེན་ནས་ཀྲུང་ཧྭ་མི་
རིགས་ཀྱི་འཕེལ་རྒྱས་ཀྱི་མཛེས་སྡུག་ངོམ་པར་བྱེད་དོ།།
（ཡོང་ཁུངས། རྔ་བའི་གསར་འགྱུར་དྲ་ཚིགས།）

རྒྱལ་ཡོངས་བོད་སྐད་ཡིག་སྨྱན་སྦྱོར་མཐུན་སྦྱོར་ཚོགས་འདུ་སྐབས་ཉེར་གཉིས་པ་
རྔ་བ་ཁུལ་འབར་ཁམས་གྲོང་ཁྱེར་དུ་འཚོགས་མགོ་བརྩམས་པ།

ཚོགས་རའི་ཡུལ་དངོས།


